
Kartografi med meire
I utgangspunktet skulle dette eksemplaret av Kart
og plan ha «kartografi» som hovudtema. Gjestere-
daktøren var klar over at dette er eit relativt smalt
tema, og at ein i Noreg ikkje har svært mange per-
sonar som skriv fagartiklar om kartografi. Det var
difor naturleg å lage eit «call for paper» der det vart
understreka at ein kunne definere temaet karto-
grafi svært vidt.

Dette førte til ein viss respons i mellom kartfolk
i Noreg, og etter kvart kom det inn fire aktuelle bi-
drag. Det eine av desse vart diverre ikkje ferdig
med fagfellevurderinga før fristen gjekk ut for det-
te nummeret. Av dei mest kartografirelaterte arti-
klane som er med her finn vi Atle Frenvik Sveen
sitt arbeide som ser på kart på nett, og Ingrid Ten-
ge sin artikkel om å finne kompleks eigarinforma-
sjon i Gårdskart på Internet. Det vide kartografi-
begrepet omfattar òg ein interessant artikkel frå
Inger-Lise Solberg m.fl. om nasjonal database for
grunnundersøkingar.

Heldigvis har sjefsredaktøren alltid nokre arti-
klar som står på vent frå eit tidlegare nummer, så
det var aldri nokon fare for at heller ikkje dette ek-
semplaret av Kart og plan ikkje skulle vere fylt opp
med stoff som er relevant for målgruppa. Øystein
Ravna og Håvard Steinsholt sine artiklar går meir
i juridisk retning der dei ser på jordskiftelova i
Finnmark og grunnerverv til privat straumkabel i
offentleg grunn. I tillegg til Ravna sin artikkel har
både Anders Bryn m.fl. sin artikkel om kulturpå-
virking, avskoging og gjengroing i norske verneom-
råde og Ingunn Elise Myklebust sin artikkel om
kommunal arealplanlegging i kystnære sjøområde
gått gjennom ein prosess med fagfellevurdering.

Sist men ikkje minst har Trond Nilsen m.fl.
Med ein artikkel om operasjonelle utfordringar og
verkemiddel i sub-arktiske område. 

Så her skulle altså vere noko for ein kvar smak!

Gjesteredaktøren takkar for seg!

Terje Midtbø

Først tusen takk til Terje!

Så vil jeg minne om Nordisk kongress i Stock-
holm 15. og 16. oktober. Kongressen går i kombi-
nasjon med Samhällsbyggnadsdagarna. For mer
informasjon se NJKF sin hjemmeside www.njkf.no

Inge Revhaug

